
KANTONALNI SUD NOVI TRAVNIK

Broj: 06 0 K 002237 10 K

Novi Travnik, 09.07.2010. godine

U IME FEDERACIJE BOSNE I HERCEGOVINE!
Kantonalni sud Novi Travnik, u vijeću sastavljenom od sudaca Mehmedalija Huseinović – predsjednik vijeća, te Zuhdija Ćosić i Mirjana Grubešić – članovi vijeća, uz sudjelovanje zapisničara Ivane Čorić, u krivičnom predmetu protiv  optuženog Bambur Mensura, zbog krivičnog djela  teško krivično djelo protiv sigurnosti javnog prometa iz člana 320 stav 2 u vezi sa članom 316 stav 1 i u vezi sa članom 4 stav 2 KZ F BiH, nakon održanog ročišta za razmatranje sporazuma o priznanju krivnje koje je održano u prisustvu kantonalnog tužitelja Kantonalnog tužiteljstva Travnik Senada Hadžiabdića, optuženog Mensura Bambur i njegovog branitelja advokata Mesuda Duvnjak iz Bugojna, dana 09.07.2010. godine donosi a predsjednik vijeća istog dana javno objavljuje s l i j e d e ć u:  

P R E S U D U

Optuženi: MENSUR BAMBUR, sa osobnim podacima kao u spisu predmeta,

K R I V     J E

što je:


Dana 05.05.1994. godine oko 18,30 sati nakon što se u više ugostiteljskih objekata na području Gornjeg Vakufa/Uskoplja doveo u alkoholizirano stanje sa koncentracijom alkohola u krvi od oko 3,5 promila protivno odredbama člana 164 i člana 195 Zakona o osnovama sigurnosti prometa na cestama, kao preuzetog zakona, neregistriranim vozilom marke „Lada“ bez registarskih oznaka se uključio u promet na magistralnoj cesti Gornji Vakuf/Uskoplje-Bugojno u pravcu Bugojna, iako je zbog stupnja alkoholiziranosti bio očigledno nesposoban za sigurnu vožnju, svjestan da time može izazvati opasnost za sudionike u prometu i pristajući na tu opasnost u kojem stanju nije mogao pratiti niti opažati prepreke na cesti i pješake pored ceste zbog čega je u mjestu Gornja Vrbanja – općina Bugojno u blizini kuće vlasništvo Hodžić Smajila prednjim dijelom vozila udario pješaka-oštećenog Muminović Abida koji se kretao uz desnu ivicu kolovoza koji je od udara i odbačaja zadobio povrede opasne po život od kojih je na licu mjesta umro,

čime je počinio teško krivično djelo protiv sigurnosti javnog prometa iz člana 320 stav 2 u vezi sa članom 316 stav 1 i u vezi sa članom 4 stav 2 KZ F BiH („Službene novine F BiH“ broj 43/98),

pa mu sud na temelju istog zakonskog propisa a uz primjenu odredaba članova 33, 41 tačka 2, 42 stav 1 tačka 3, 50 stav 1 i 51 stav 2 KZ F BiH a u vezi sa odredbama člana 246 ZKP-a F BiH  i z r i č e
UVJETNU   OSUDU

kojom se optuženom utvrđuje kazna zatvora u trajanju od deset /10/ mjeseci i istovremeno se određuje da se ista neće izvršiti ukoliko optuženi u roku od dvije /2/ godine po pravomoćnosti presude ne počini novo krivično djelo.

Na temelju člana 202 stav 4 ZKP-a F BiH optuženi se oslobađa troškova postupka i isti padaju na teret budžetskih sredstava suda. 

Zapisničar                                                                    Predsjednik vijeća – sudac

Ivana Čorić                                                                    Mehmedalija Huseinović

